
 زينب ابڑو
 

 اðæÇب
 

Abstract 
 

STYLE 
 

‘Style is the man,, as goes the saying’, but when peep into 
pages, we are wonder struck to find its enormity and vastness. 

The research paper contains multifarious varieties of the 
term style: viz: its meaning, its usage, its users... definitions, ex-
planations, assumptions, implementations, conversions from sim-
plicity to complexity, from easy to bombastic and verbosity. 

Further, we find opinions of good writers of the past and 
present, based on fresh research findings. 

Being the labourer of love, it is hoped that, it will gain 
ground in the vast field of Research work in Literature and lan-
guages. 

In conclusion, finding have been formed which include 
opinions of National and International writers. I hope it will be of 
use to the emerging research students. 

 يـا يـونـانـيStyle جو مطلب اهو ئي آهي، جيكو انگريزي ۾ اسٹائيـل اðæÇب 
ان کـي هـنـدي ۾ سـيـلـي .    اسـٹـائـيـلـس آهـيStylus اسٹائيلاز ۽ لاطيني ٻولي ۾ Stylos۾ 

 :جنهن جو تفصيل اردو هندي ڊكشنري ۾ هن ريت ڄاڻايل آهي) 1.(چوندا آهن
 )2) (مذ. ع(اسلوب 

USI, UB: Order Arrangement, way, mode, means, meas-
ure, manner, method, form, figure.(3) 

USI, UB: Course,way, manner, style, method, length.(4) 
مذكـر، )   ع: (اسلوب) 5.(طريقه، طرز، روش) مذكر.ا.ع) (لوب-اس:  (اسلوب

: مـطـابـق“   كشـاف تـنـقـيـدي اصـطـلاحـات” )   6. ( راهه، طور، طرز، روش طريقه، صـورت
اسلوب مان مراد كنهن اديب يا شاعر جو اهو طريقو، جنهن ۾ مـطـلـب جـي ادائـگـي يـا ” 

خيالن ۽ جذبن جي اظهار ۽ بيان جو اهو ڍنگ، جو هن خاص صنف جـي ادبـي روايـت ۾ 
. جي شامل ٿيڻ سان وجـود ۾ اچـي ٿـو) انفرادي خاصيتن(مصنف جي پنهنجي انفراديت 

جيئن ته مصنف جي انفرادي اظـهـار جـي جـوڙجـك ۾ سـنـدس ڄـاڻ، كـردار، تـجـربـي، 
ُمشاهدي، زندگي جي فلسفي ۽ فكري طريقي ۽ احساس جھڑا عمـل مـلـي جـلـي حصـو 

 )7(“.وٺن ٿا، انكري اسلوب کي مصنف جي شخصيت جو پرتوو سمجھيو وڃي ٿو
كـم كـرڻ يـا هـلـڻ )   ع( ذ :   ، اسلوب)ج(اسلوب : مطابق“ جامع سنڌي لغات” 

 .جو نمونو ڍنگ، طرز، طريقو، رستو، تربيت، سلسلو
: مـطـابـق“   نـور الـغـات” )   8( صنف سهڻي تـرتـيـب وارو، زيـبـائـتـو:   اسلوب دار

اسلوب مذكر، راهه، صورت، طور، طرز روش، طـريـقـو، اسـلـوب ٻـڌڻ، لازم صـورت 
حــقـــيــقـــت ۾ لــفـــظ اســـلـــوب عـــربــي لــفـــظ اســـلـــوب )   9. ( پــيـــدا ٿـــيــڻ، راهــه نــكـــرڻ

َاردو ۾ كجھ ماڻهو اسلوب جي بجا اسلوب يعنـي .   مذكر آهي)   ب+ي+ل+ا+س+ا(  ُ
عام طور تـي نـقـاد، تـنـقـيـدي را جـو )   10.(الف تي پيش جي بجا زبر جو آواز كڍن ٿا

اسـلـوب سـادو سـودو ۽ .   اظهار كندي لکندا آهن، ته مصـنـف جـو اسـلـوب وڻـنـدڙ آهـي
مصنف جو انداز بيان شگفته ۽ .   اسلوب يا بيان جو انداز بلكل فطري آهي.  اثرائتو آهي

ديوان ڏيارام جي كتابڑي ما ۽ ڌي بـابـت پـروفـيـسـر مـنـگـهـارام .   وڻندڙ آهي وغيره
ملكاڻي جو اهك اهڑو رايو كجھ هن ريت آهي، جـيـكـو هـن كـتـاب جـي ٻـولـي ۽ 

هن ننڍڙي كتاب جي عبارت نـهـايـت : ملكاڻي صاحب لکي ٿو .  اسلوب بابت ڏنو آهي
سان ديوان صاحـب جـي “   ما ۽ ڌي” . سليس ۽ مٺي، پهاكن ۽ محاورن سان ڀرپور آهي
 .سهج، پر رنگين لکڻي جو نمونو ملي سگهي ٿو

پهريون سبق ڌيئڑي جيكو مونکي مليو، سو آهي مٿي نهـارڻ جـو، اڃـا سـج ” 
جـي مـٿـي .   كين اڀريو آهي، اڃا اونداهه آهي، پر مٿي نهار ته كيترا نه تارا پـيـا چـلـكـن

هـو وڏو سـڀـنـي کـان وڌيـك .   نهاريندين ته اهي تارا توکي گهڻيون ڳـالـهـيـون ٻـڌائـيـنـدا
ائين پيو نهاري، جو ڄڻ ته كا ڳالهه دل ۾ اٿس، مـنـهـن . چلكندڙ تارو ڏس ته ڇا ٿو چوي

ڏسيس ته كهڑو نه مٺو اٿس، نيڻ ڏسيس ته كهڑا نه مٺا اٿس، تون آڳڑو ڀريندي آهين، ۽ 
ستارون مونکان وٺي جڑيندي آهين، تڎهن اڳڑو پيو چلكندو آهي، پر هي مٿي تـه ڏس 
ته كهڑو نه اڳڑو ڀريل آهي، هاڻي اڄ جڎهن تون اڳڑو ويهي ڀرين ۽ ستارون ويهي جڑين، 

 )11(“.تڎهن هي اڳڑو نه وسارج، ۽ سڀاڻي سوير اٿج

اسلوب توڙي انداز بيان، انهن جو مفهوم ساڳيو ئي آهي، ڇاكاڻ ته اسـان وٽ 
ٰشروع کان ئي هك معني ۾ رائج آهن، اهي مڑئي لفظ انگريزي جي اصطلاح اسـٹـائـيـل 

(Style)جي معني ۾ ورتل آهن ٰ. 
 سوال اهو ٿو پيدا ٿئي ته اسلوب ڇا آهي؟

لکڻ جي كنهن خاص انداز کي اسلـوب چـئـجـي، يـا مصـنـف جـي مضـمـون ۾ 
 لکت جي كنهن خاص خوبي کي اسلوب چئجي؟

اسلوب لکت ۾ شخصي اظهار آهي، جو لکندڙ جي تخليق ۾ ترتيب وٺي ٿو ۽ 
اسـلـوب نـه .   ان جي جوڙجك ٻولي جي مخصوص استعمال جي طريقي وسيلي ٿئـي ٿـي

كنهن نقش و نگار کي چئجي ٿو، نه اهي كي قـائـدا آهـن ۽ نـه مشـق ۽ نـه ئـي اهـو كـو 
اهو فقط اديب جو پنهنجو فهم ۽ شعور آهي، هو كجھ ٻڌائـڻ .   مسئلو يا مونجھارو آهي

اهو ئي سبب آهي ته اسلـوب ۾ .   گهري ٿو ۽ انکي انتهائي موزون لفظن ۾ چوڻ گهري ٿو
اسلوب، لکت جي ان خاصيـت کـي چـئـجـي ٿـو، .   كاميابي حاصل كرڻ ڏکيو كم آهي

فـقـط كـن حـقـيـقـتـن جـي پـيـش كـرڻ کـي ابـلاغ .   جنـهـن جـو واسـطـو اظـهـار سـان آهـي
(Communication) چئجي ٿو، مگر اظهار جي دامـن ۾ گـهـڻـي وسـعـت آهـي، جـنـهـن ۾ 

حقيقت جي شخصي يا انفرادي تاثر کي به پيش كـبـو آهـي، انـكـري پـنـهـنـجـن خـيـالـن، 
لطيف جذبن، نازڪ احساسن کي لفظ ۽ زبان ۾ قـيـد كـرڻ جـي طـريـقـي کـي اسـان وٽ 

 لا واضح كيو ويـو Styleانگريزي ۾ ) 12.(اسلوب جي لفظ سان تعبير كيو ويو آهي
البت فرق رکڻ لا شـاعـراڻـو طـرز بـيـان . آهي ته ان جو واسطو نثر ۽ نظم ٻنهي سان آهي

Poetic Style ۽ نثري طرز بيان Prose Styleچون ٿا  .Style ڇا آهي؟ كنهن ڳـالـهـه کـي 
، ) 13(  آهـيStyleان جي شدت ۽ رنگ ۾ بيان كرڻ هك يقيني، قطعي يـگـانـو طـريـقـو 

آڳاٹي زماني ۾ اسلوب جو اهو مفهوم موجود نه هـو، .   جيكو هاڻي عام ٿيندو ٿو وڃي
طرز، روش، انداز بيان، طرز ادا، طريق : پر ان جي بدران ٻيا لفظ كم آڻبا هئا، جھڑوڪ

“ ُسـبـك” ايران جي جديد فارسي ٻولي ۾ ان کـي .   ادا، گفتار جو پيرايو يا نمونو وغيره
 )14.(چيو ويندو آهي

زبان . 1: ُحقيقت ۾ اسلوب يا طرز کي كجھ جزن جي گڎجڻ سان وجود ملي ٿو
شـخـصـيـت .   3انسـان جـي شـخـصـي زبـان جـو انـداز، .   2جو مخصوص مزاج يـا لـهـجـو، 

 )15.(مجاز.5

 :زبان جو مخصوص مزاج يا لهجو .1
هر كنهن زبان جو مزاج، فطرت يا لهجو مخصوص ٿئي ٿو، اهو ئي سبب آهي 

بـلـكـل ايـئـن، جـيـئـن .   جو سنڌي زبان جو مزاج ٻين سڀني زبانن کان ڌار ۽ انـوکـو آهـي
ساڳئي طرح فرينچ ۽ . انگريزي زبان جو مزاج چيني زبان جي مزاج کان بلكل ڌار آهي

ساڳئي طرح فارسي زبان جو مـزاج . تركي زبانن کي پنهنجو پنهنجو مزاج حاصل آهي
مطلب ته دنيا جون كـي بـه ٻـه زبـانـون .   مجموعي طور عربي زبان جي مزاج کان ڌار آهي

لهجي جي لحاظ کان فارسي زبان ۾ لـطـافـت ۽ مـيـٺـاج . هك جھڑو مزاج كونه ٿيون رکن
گهڻو آهي، عربي زبان وري فصـاحـت ۽ بـلاغـت كـري مشـهـور آهـي، جـرمـن زبـان ۾ 

پنـجـابـي .   گنڀيرتا ۽ سنجيدگي ملي ٿي، پشتو زبان جو لهجو كرخت ۽ تلخ لڳندو آهي
سُريلي ڀانئين ويندي آهي، هندي زبان ۾ لچك ۽ كشش آهي ۽ سنڌي زبان جي لهجـي 

هر زبان جي مزاج ۽ لهجي .   ۾ وري نرمي ۽ نهٺائي، پيار ۽ پاٻوهه گهڻو محسوس ٿئي ٿو
جو مخصوص رنگ، لکت تي اثرانداز ٿئي ٿو ۽ اسلوب کـي جـوڙڻ ۽ ٺـاهـڻ ۾ ٿـورو يـا 
گهڻو ڀاڱي ڀائيوار ضرور آهي، حقيقت ۾ زبان جي ذاتي خصوصيت ئـي ان جـو اصـلـي 

 .جوهر آهي
 

 :شخصي زبان جو انداز. 2
جيكو ليکك لفظن جي قوت ڄاڻي ٿو، ته کين ڄڻ ته كاميابي جـي كـنـجـي 

ٻولي جو پنهنجو هك جادو آهي، جيئن هـك چـتـركـار وٽ رنـگ )   زبان. ( حاصل آهي
آهن، جن مان چترن ۾ ويچار چٹي ٿو، تيئن اديب اکرن جا رنگ چـٹـي ويـچـارن جـا چـتـر 

ٰاکـرن ۾ مـعـنـي آهـي، اکـرن ۾ .   ٺاهي ٿو ۽ پنهنجي خيالي دنـيـا جـا عـكـس پسـائـي ٿـو
موسيقي آهي ۽ اکرن ۾ سرنتا ۽ رواني آهي، جا خيالن سان هم آهنگي ۽ هـم سـازگـي 
پيدا كري ٿي ۽ ٻنهي جي وچ ۾ هك اهڑو سندر جوڙ پيدا ٿئي ٿـو جـو كـلا جـو انـوکـو 

ان کان سوا خيالن ۽ ٻولي جي پاڻ ۾ رغبت آهي، تڎهن ئـي تـه خـيـال .   درشن پسائي ٿو
صرف انهي ٻولي ۾ بيحد پيارا لڳندا آهن، جنهن ۾ اهي سندرتا سان پويا وڃن، انـهـن 

خيالن ۾ لفظن جو جيسين پاڻ ۾ ربط نـه )   16.(جا پاڻ ۾ ڄڻ روحاني ناتا بڻجي پوندا آهن
هوندو تيستائين كلام جا ٻه جدا اثر، جي عقل ۽ ٻڌڻ تي پوڻ گهرجن، سـي هـك گـڎيـل 

انهي كري لکت جـي .   تاثر پيدا كرڻ بدران هكٻئي جي ابتڑ ۽ مختلف اثر پيدا كندا

تاڃي پيٹي ۾ معنائن، لفظن ۽ لفـظـن جـي آوازن جـو هـك خـاص انـداز هـئـڻ گـهـرجـي، 
ڇاكاڻ ته مضمون ۾ هك خاص انداز پڑهندڙ جي معيار مطـابـق قـائـم رکـڻ ڏاڍو ڏکـيـو 

 )17. (ان کان سوا وري وري ساڳيا لفظ استعمال كرڻ کان پاسو كرڻ گهرجي. آهي
صنف ۾ئي پنهنجي خيـالـن ۽ احسـاسـن )   مضمون( مضمون نويس ادب جي هن 

کي هك عنوان ڏئي ٿو، ان جو مكمل تت سهڻن لفظن ۾ بيان كري ٿو، انهن جي كامل 
مضمون نويس مضمون کي ننـڍن نـنـڍن فـقـرن ۾ .   لفظن ۾ هن جو مقصد سمايل هجي ٿو

فقري جو پهريون جـمـلـو اهـڑو .   ُورهائي هر هك جزي ۾ هكڑو ئي خيال ظاهر كري ٿو
ٰهئڻ گهرجي، جنهن جي پڑهڻ سان سموري فقري جي معني، مفهوم ۽ مقصد سـمـجـھ ۾ 

ان فقري جو واضح هئڻ يا ان جي وڌيك وضاحت لا فقري جا باقي جملا استعـمـال .   اچي
كري، ائين كرڻ سان هن جو مضمون موتين جي مالها ٿي پوندو، جـنـهـن ۾ هـر مـوتـي 

هـك )     18. ( جدا نظر ايندو ۽ ان سان گڎ هك ئي لڑهي ۾ هـلـڻ سـبـب رونـقـدار لڳـنـدو
پڻ وڏن وڏن فقرن جي ڀيٹ ۾ ننڍن ننڍن فقرن جي لکڻ جو “ ريڈ”انگريز مضمون نويس 

هن جو چوڻ آهي ته، وڏن فقرن ۾ وقفه جو مسئلو كافي مونجھاري جو .  مشورو ڏنو آهي
سبب بنجي ٿو، انكري قابليت ۽ صلاحيت ان ۾ آهي ته مصنف ننڍا ننـڍا فـقـرا جـوڙي، 

 )19.(ان ۾ ئي ان جي طرز نگاري جي خوبصورتي موجود آهي
 

 :شخصيت. 3
اسلوب مصنف جي شخصيت جو عكس آهي، جو لفظن جي صورت ۾ ظـاهـر 

اسلوب مصنف جي ذهني ۽ جذباتي تجربي جو خـارجـي روپ آهـي، جـنـهـن ۾ . ٿئي ٿو
مصنف جي باطني نفس جي پوري تصوير ظاهر ٿي وڃي ٿي ۽ مصنف جا تجـربـا لـفـظـن 

هي لفظ انهن تجربن ۾ ائين جذب ٿـيـن ٿـا، جـيـئـن شـراب ۾ .   جي شكل ۾ ظاهر ٿين ٿا
اسلوب لکت جي كنهن هـك صـنـف جـو نـالـو نـه آهـي، .   مستي، گل ۾ رنگ ۽ خوشبو

ان کـان سـوا جـن )   20. ( بلكه مصنف جي پوري ذات جو مكمل عكس ۽ اڀـيـاس آهـي
پهلوئن کي پيش كرڻ مقصد نه آهي، تن کان ائين پاسو كري، جو پڑهندڙ کي خبر ئي نه 

كنهن به ڳالهه جي تفصيل ۽ ڊيگهه  پڑهندڙ کي كـك كـري ڇـڎي ٿـي، مضـمـون .   پوي
نويس کي گهرجي ته فقط اشارا ۽ ذهني موقعا پيش كري، جن جي لفظن ۾ ايتري طاقت 
هوندي آهي، جو ٿوري اشاري ۾ دماغ جي پردي تي سوين واقعا ۽ تصويرون پيدا كري 

حقيقت ۾ مضمون نـويـس جـڎهـن ويـچـارن کـي جـمـع كـري، ان کـي كـوئـي .  ڇڎي ٿي
موضوع ڏئي هك خاكو جوڙي ٿو ته هو پنهنجي تيز فهمي كري پنهـنـجـي مـعـلـومـات 
جي خزاني مان جيكي خيال اوتي ٿو، سي موضوع جي خاكي ڀرڻ ۾ اسـتـعـمـال كـري 
ٿو، مطلب ته هو پنهنجي دماغ جي دٻلي مان لكل جواهر كڍي پڑهندڙن جي سـامـهـون 

مفهوم ادا كرڻ لا درست، وقت مطابق ۽ قطعي لفظ گهربل ٿيندا آهن، جن کي . آڻي ٿو
لفظن جي قوت، مقصد ۽ فائدو لفـظـن ۾ نـه بـلـكـه .  حاصل كرڻ لا گهڻي كوشش کپي

 .انهن جي استعمال ۾ آهي
 

 :مجاز. 4
اسلوب سراسر مجاز مان جڑي ٿو، انسان جي بطن مان اسلوب جو خـمـيـر تـيـار 

مجـاز اهـو . ٿئي ٿو ۽ زبان وسيلي لفظن جي ذريعي هك قطعي شكل وٺي ظاهر ٿئي ٿو
طريقو آهي، جنهن ۾ اديب مضمون وسيلي لفظن ۽ زبـان جـو مـوزون اسـتـعـمـال كـنـدو 
 طـرح ظـاهـر كـرڻ لا آهي، پنهنجي اندر جي كيفيتن، امـنـگـن ۽ تـاثـرات کـي چـٹـي

اهڑي طرح شخـصـيـت ۽ مـجـاز .   تشبيهن، استعارن، كناين ۽ رمزن تي به ڀاڙڻو پوي ٿو
جي ربط ۽ ضبط وسيلي اسلوب جي جوڙجك ٿئي ٿي ۽ اهو لفظن ۽ زبـان جـي ويـس ۾ 

كنهن به مصنف جا كيترا به کڻـي بـلـنـد ) 21.(هك واضح صورت اختيار كري بيهي ٿو
ٰ۽ اعلي خيال هجن، كيترو به سندس جذبات ۾ جوش ۽ فكر ۾ تيزي ۽ تخيل ۾ تازگـي 
هجي، تڎهن به هن کي داد حاصل كرڻ لا حسن بيان يا ادائگي طرف مكمل ڌيان ڏيڻو 

کيس لکڻ جي اهڑي طرز هئڻ گهرجي، جو پڑهندڙن جي دل ۾ اهي ساڳيا جـذبـا .   پوندو
هر هك انسان کي لکـڻ .  جاڳائي جيكي لکڻ وقت سندس دل جي دريا ۾ موجزن هجن

جو پنهنجو  پنهنجو طرز بيان آهي، كڎهن كڎهن لکڻ جي نموني مان سمجـھـي وڃـبـو 
اهـا لـکـت .   آهي ته هي فلاڻي جي لکڻي آهي ۽ ٻيو كوبه هن طرز تي لکي نه سـگـهـنـدو

سڃاڻڻ كا عجب ڳالهه نه آهي، سندس چونڈ لفظن جي نزاكت، اصـطـلاحـن ۽ مـحـاورن 
جي عمدگي، جملن جي بيهك ۽ ميٺاج پڑهندڙن جي دل ۾ هن جي طرز جو عجيب نقش 

عـلامـتـن جـا ٹـي قسـم .   اسلوب ۾ تشبيهون اهم حيثيت رکن ٿيون)   22.(اُكوريو ڇڎين
روايتي علامتن ۾ ديو، پريون ائين پيش كيـون ويـنـديـون .   روايتي، ذاتي ۽ آفاقي:   آهن

ذاتـي عـلامـتـن کـي فـنـكـار خـود ئـي .  آهن، جو اهي ان ڳالهه جو حصو بنجي وڃن ٿيون

سمجھي سگهي ٿو ۽ آفاقي علامتن ۾ اهي علامتون جيكي سمجھ کان پـري نـه هـجـن ۽ 
اسلوب کي بـهـتـر بـڻـائـڻ ۾ تـمـثـيـل بـه )   23.(هميشه زنده رهڻ جي صلاحيت رکندڙ هجن

تمثيـلـي واقـعـو لـکـڻ لا كـو بـيـانـيـه بـنـيـاد هـئـڻ .   پنهنجو اهم كردار ادا كندي آهي
ضروري آهي، جڎهن كوئي واقعو ظاهري طور لڳاتار كنهن ٻئي جي مشابـهـه تصـويـر 
يا ڍانچي طرف مسلسل نمايان طور تي اشارو كري ته، اسان ان کي تمثيل چوندا آهيـون، 
پو کڻي اهي تاريخي واقعا هجن، اخلاقي يا فلسفيانه يا قدرت جا مـنـظـر هـجـن، فـرضـي 

مضـمـون .   كهاڻيون ۽ فرضي قصا اهڑي قسم جا آهن جيكي تمثـيـل جـي ويـجـھـو آهـن
نگار مضمون کي پنهنجي ماحول واري ٻولي ۾ سهڻي انداز، صاف دلي ۽ سچائي سان 
سلسليوار ۽ تسلسل سان بيان كري ٿو، جيكو پڑهندڙن کي خوشي، سكـون ۽ فـرحـت 

ٻـولـي .   هونئن به مضمون جو دارومدار گهڻو ٻولي کي سمجـھـڻ تـي ٿـئـي ٿـو.  بخشي ٿو
 سادي ۽ سهڻي سمجھ واري هوندي ته ان جا مول مقصد به سمجھ ۾ ايندا، انكري ٻولـي

مـولانـا )   24. ( تي به خاص طرح سان ڌيان ڏيڻ گهرجي ته اها سادي ۽ ڏيهـي هـئـڻ گـهـرجـي
خيال كهڑو به بلند يا دقيق هجي، پر مـنـجـھـيـل ۽ نـاهـمـوار نـه ” :   حالي جي خيال مطابق

(“ . هجي، جيترو ممكن ٿي سگهي ته لفظ محاورن ۽ روزمره جي زبان جي ويجھـو هـجـن
مضـمـون ۾ ٻـولـي ” محمد اسماعيل عرساڻي پنهنجا خيال ظاهر كندي لکي ٿو تـه، )  25

گهڻو كري روزمره واري استعمال ٿيندڙ كتب آڻبي آهي جا مائيدار ۽ وڻـنـدڙ هـونـدي 
كنهن به اديب جي زبانداني، رنگين بياني ۽ ٻولي تي دسترس جو انداز سـنـدس .   آهي

ٰمضمون ڀلي اعـلـي درجـي جـو ڇـو نـه ) 26.(مضمون مان چڱي طرح لڳائي سگهجي ٿو
ان .  هجي، پر جيكڎهن ترتيب وار رکيل نه هوندو ته پکڑيل موتين جيان اڻ وڻندڙ لڳندو

لا لازمي آهي ته مضمون نويس کي مضمون ۾ جيكي خيال ظاهر كرڻا هجن، انهن کي 
جدا جدا پيراگرافن ۾ ورهائي ۽ هر هك پيراگراف ۾ ننڍا ننڍا، پر مـكـمـل جـمـلا هـئـڻ 
گهرجن، خيالن جو سلسلو قائم رکڻ لا اهو به ضروري آهي تـه اهـي جـمـلا زنـجـيـر جـي 

ان سان گڎوگڎ حسن ترتـيـب ۽ انـتـظـام بـه )   27.(كڑين جيان هك ٻئي سان ڳنڍيل هجن
خيال يا واقعي کي اهڑن موزون لفظن ۾ ادا كيو وڃي، .   اسلوب جو هك وڏو حصو آهي

ترتيب جو حسن اهـڑو سـهـڻـو دلـكـش ۽ دلـفـريـب .  جو بيان صاف ۽ سمجھڻ سولو هجي
هئڻ گهرجي، جو ميٺاج ۽ اثرائتو هئڻ كري پڑهندڙ جي دل ۾ چـاهـه ۽ دلـچـسـپـي پـيـدا 
كري ۽ ان تي جادو وارو اثر كري، فصاحت ۽ بلاغت كري لکت ۾ اها رعـنـائـي پـيـدا 

كري، جو پڑهندڙ جي دل نه چوي، ته كتاب پـوري ٿـيـڻ کـان اڳـي اٿـي كـو ٻـيـو كـم 
اهـو خـيـال .   هميشه مضمون ۾ ٻولي فطري ۽ سليس اخـتـيـار كـرڻ گـهـرجـي)  28. (كري

كرڻ ته ڏکي ٻولي ۽ انوکو اسلوب بيان اختيار كرڻ، شهرت جـوسـبـب آهـي يـا روزمـره 
جي ڳالهه ٻولهه ۽ جاهلن جي ٻولي ۾ ادبي كتاب لکڻ مقبوليت جو ذريعو آهي، تـه اهـا 

حقيقت ۾ هر هك موضوع ۾ هر هك بحث لا هـك خـاص ٻـولـي ۽ .  سخت غلطي آهي
طرز بيان جي ئي  ضرورت ٿئي ٿي، زبان جو بهترين اسلوب هي آهـي تـه ان جـو صـرف 
حسن بيان ئي قائم نه رهي، بلكه ان ۾ ترقي كري، حسن خيال کي، حسن بيان جي جان 

اهو ئي اسلوب بهترين اسلوب تصور كيو وڃي ٿو، جـنـهـن ۾ رنـگـيـنـيـن جـي .   بڻائجي
گهڻائي ۽ گوناگونيون پڑهندڙن کي كثرت سان خوشي ۽ حيرت جي سـمـنـڈ ۾ وجـھـي 
ڇڎن، كو جملو ڊگهو هجي ته كو بلكل ننڍو، كنهن ۾ اسـتـعـارو هـجـي تـه كـنـهـن ۾ 
تشبيهه، كڎهن فصاحت جلوا ڏيکاري ته كٿي فطرت جھلكندي نـظـر اچـي، مـطـلـب تـه 
تحرير هك طوفان خيز سمنڈ هـجـي، جـنـهـن جـي مـوجـن تـي لاهـن چـاڙهـن جـي پـوري 
كيفيت طاري هجي، جنهن جي سطح كجھ اهڑن عجيب و غريب شين جو پينگهو بڻيل 
هجي، جو ان جون دلچسپيون، كناري کي حيرت ۾ نه صرف وجھي ڇڎين، پر هن ڳـالـهـه 
تي مجبور كن ته اهي پڻ سمنڈ جي اونهائي ۾ غواصن وانگر ٹوٻا هڻي قيـمـتـي مـوتـي 

مضمـون جـنـهـن بـه مـوضـوع تـي لـکـجـي تـه ان کـي )   29.(حاصل كرڻ جي كوشش كن
صحيح ترتيب سان نڀائڻ جي كوشش كجي، ان لا پوري کوجنا هئڻ گهرجي، ائـيـن نـه 
ٿئي، جيئن اكثر ٿيندو آهي ته شروعات كنهن هك خيال سان كجي ۽ قلم ٹپا ڏيـنـدو 

مضمون جي ڇنڈڇاڻ ٿئي، ۽ ڏاكي بـه ڏاكـي مضـمـون جـا . كٿي جو كٿي پهچي وڃي
پهلو کلندا وڃن ۽ هك ٻئي پٺيان منطـقـي انـداز ۾ ويـچـار ظـاهـر ٿـيـن ۽ جـڎهـن لـکـڻـي 
چوٹي تي پهچي ته ائين لڳي ڄڻ ليکك واقعي پنهنجي موضوع سان پوري ريت نڀايـو 
آهي ۽ ڳالهه کي ائين کولي بيان كيو آهي، جو ان کان وڌيك جي گنجائش يا امـكـان نـه 

 )30.(رهيو آهي
حسن بيان سـادگـي واري صـورت ۾ :   پروفيسر وقار عظيم جي خيال مطابق

هجي توڙي رنگيني ۾ يا ان تي استعاري جو پردو پـيـل هـجـي يـا كـنـائـي جـو، ان جـو 
ظهور ان وقت ٿيندو آهي، جڎهن لکڻ وارو چئي وڃڻ واري ڳالهه کي، ڳالـهـه چـوڻ واري 

اهو ڏان فقط خداداد نه ٿو ٿئي، پر ان جي پالنا خون .   اسلوب ۾ صحيح نموني قائم رکي

مطلب ته حسن بيان يا بيان جي حسناكي سـادگـي واري )  31.(جگر سان كئي وڃي ٿي
صورت ۾ هجي يا رنگيني ۾ پو ڀلي ان تي استعاري جو پردو پـيـل هـجـي يـا كـنـائـي 
جي چادر چڑهيل هجي، تڎهن به ان جو اظهار ان مهل ٿيندو آهي، جڎهن لکندڙ پنهـنـجـي 
نكتي ۽ اسلوب توڙي ڏان سان هم آهنگي پيدا كري سگهي، جنهن کي رڳو فرد جي 
خداداد صلاحيتن سان تعبير كري سگهجي ٿو، پر جگر جي خـون سـان ان جـي آبـيـاري 

 .ممكن ٿي سگهي ٿي
عـام طـرح جـيـئـن ڳـالـهـايـو ” :   شمس الدين عرساڻي صاحب جي ويچار مطابق

وڃي ٿو، بلكل اهڑي طرح جيكڎهن لکيو به وڃي ته اسلوب ۾ كاميابي حاصل ٿي نـه 
سگهندي، پر كجھ اصولن کي ڌيان ۾ رکي انهن تي عمل كري، اسلوب کـي كـامـيـاب  

اسلوب كـنـهـن ۾ آهـي يـا اسـلـوب كـنـهـن جـو آهـي، )  32.(۽ وڻندڙ بنائي سگهجي ٿو
جڎهن اسلوب جي مكمل جوڙجك ٿي وڃي ٿي، تڎهن اهو مصنف جـي شـخـصـيـت جـو 

مـوضـوع ڀـلـي تـوهـان کـي .   هك حصو بڻجي وڃي ٿو ۽ اهو واضح ٿي سامهـون اچـي ٿـو
اسلوب تـه بـس اهـو ئـي آهـي تـه تـوهـان جـي دلـچـسـپـي، تـوهـان جـي عـلـمـي پسند نه هجي، 

صلاحيت، توهان جو اخلاق ۽ سيرت، اهو سڀ كجھ توهان جي قلم مـان نـكـري پـون ٿـا ۽ 
مطلب تـه كـنـهـن بـه كـلام يـا ) 33.(كاغذ جي صفحي تي توهان جتي چاهيو ڄمي سگهو ٿا

جو بنياد زبان تي آهـي، جـيـكـو اهـڑو “ اسلوب”. آهي“ اسلوب”بيان جو خاص ۽ مؤثر نالو 
معاشرتي اوزار آهي، جنهنجي ذريعي اسان ويچارن جـي ڏي وٺ كـنـدا آهـيـون ۽ ٻـيـن کـي 

. (ٻـولـي عام ٻولي، ادبي ٻولي ۽ تـخـلـيـقـي : متاثر كندا آهيون، اظهار جون ٹي صورتون آهن
34( 

اسلوب زبان جـو ” انگريز مفكر چارلس بيلي ساڳئي ڳالهه كندي لکي ٿو ته، 
اڀياس آهي، جيكي اسان ڳالهايون ٿا، نه ته اهو منطق جي زير اثر آهي ۽ نـه فـن جـي، ان 

عام صورتحـال ۾ عـام مـاڻـهـو . جي سامهون نه فلسفياڻو منطقي ضابطو آهي ۽ نه ادبي
جي اظهار ۽ بيان ۽ كنهن شاعر، ناول نگار يا مقرر جي اظهار بيان ۾ هك فـرق هـونـدو 

اديب لا صورتحال بلكل مختلف هوندي آهي، هو پوري آزادي سـان زبـان جـو .   آهي
ٻي سڀ کان اهم ڳالهه ته هو زبان جو استعال فـنـي تـنـظـيـم .   منفرد استعمال كندو آهي

سان كندو آهي، هو لفظن جي ذريعي ۽ موسيقي جي ترنم جي ذريـعـي فـن جـو اظـهـار 
 )35.(كندوآهي

اظهار جو اهو طريقو آهي، جو فنكار پنهنجي ڳالهه نهايت اثـرائـتـي “  اسلوب” 
نموني ادا كري ته جيئن پڑهندڙ حظ حاصل كـري، انـهـي لـحـاظ کـان اسـلـوب جـا ٹـي 

 .عنصر مقرر كيا ويا آهن
پيرايـه بـيـانـيـه يـعـنـي :   (Technique of Expression)اظهار جو طريقيكار  .1

جيكو كنهن ملك ۾ ) طريقو(خيال ۽ فكر کي پيش كرڻ جو اهو ڍنگ 
 ).رائج مروج هجي(

هـي خصـوصـيـتـون هـر :   (Individuality Technique)انفرادي طريقيكار  .2
 .شخص جي بيان کي کولي ٻين کان ممتاز كن ٿيون

: (Absoluteness and Uniqueness of Style)ًقطعا ۽ انفرادي طـريـقـه كـار  .3
امـتـيـاز قـائـم )   انفـرادي) (قطعي(بيان جا اهي عظيم الشان پهلو جن بابت 

 .ٿئي ٿو، يعني اهڑيون خصوصيتون جن جو جواب ناممكن آهي
ٻولي، گرامر جي پابندي، تـرتـيـب :   جا اهي خارجي مظاهر هي آهن“ اسلوب” 

مصنف جو ذهن، سندس كـردار، :   جو حسن وغيره ۽ جڎهن ته داخلي پهلو هن ريت آهن
ان کان سوا ٻولي ۾ لفظن جـي چـونـڈ، تـرتـيـب .  مزاج، علم، رجحان، طبع بيان وغيره

انـهـن خصـوصـيـتـن مـان .   جو هك خاص ڍنگ به خالص داخلي محرڪ جو نتيجو ٿـيـنـدو
 )36.(اسان هرهك جي لکڻي سڃاڻي سگهون ٿا

تميز، تقابل، تعلق ۽ تعمق جون جيكي قوتون لـکـنـدڙ جـي فـطـرت ۾ امـانـت 
رکيل آهن، سي ظاهري شين سان گڎوگڎ سندس اٿڻي ويهڻي، رسم رواج ۽ تاريخ تي ان 
جو فيصلو عقلمندي، طبيعت جي تيزي، تيز فهمي، ظرافت ۽ سنجيـدگـي جـي جـلـوهـه 
گري، مطلب ته اهي انيك ۽ لڳاتار تخـلـيـق، جـا هـن جـي غـيـر مـعـمـولـي صـنـاعـي جـي 

جـيـئـن )   37. ( احسانمند آهي ۽ هك انوکي ۽ مخصوص ٻولي جي ذريعي ظاهر ٿئي ٿـي
كمري جي روشندانن ۾جيكڎهن ڌار ڌار رنـگ جـا شـيـشـا لڳـايـا وڃـن تـه كـمـري ۾ 
روشني هر شيشي مان مختلف نظر ايندي، جيتوڻيك سج جا كرڻـا سـڀـنـي شـيـشـن تـي 

اهـڑي طـرح هـر .   هكجھڑا پوندا ۽ هر شيشو پنهنجو ڌار ڌار رنـگ مـنـعـكـس كـنـدو
مضمون نويس جو مضمون به پنهنجـي ذاتـيـات ۽ خـاص تـجـلـي جـي اثـر کـان مـخـتـلـف 

بـه ڌار ڌار پـنـهـنـجـي “   اسـلـوب” ساڳئي طرح هر هك ليـکـك جـو )   38.(روشني ڏيندو
جھڑي طرح شـاعـر جـي شـعـر مـان . سڃاڻپ پيو كرائيندو ته اها لکڻي كنهن جي آهي

سندس شخصيت ليئا پائيندي نظر اچي ٿي، ساڳئي طرح مضـمـون نـگـار جـي تـجـربـن، 
نظرين، عقيدن ۽ جذبات جي عكاسي ٿئي ۽ سـنـدس اسـلـوب عـمـدو ۽ تـاثـر ڇـڎيـنـدڙ 

بهترين مضمون نويس اهو آهي، جنهن جي لکڻي ۾ فكر ۽ گهرائي ۽ خيالـن ۾ .   هجي
 )39.(پاكيزگي هجي، سندس لکت فلسفيانه رنگ ڍنگ ۾ رتل هئڻ گهرجي

 
 :نتيجا

ٰاسلوب جي لغوي معني ۽ مفـكـرن جـي رايـن سـمـيـت پـيـرائـتـي بـحـث كـرڻ 
کانپو، ان مان اها ڳالهه صاف ظاهر آهي ته مضمون کي لکڻ کان پهرين پنهنـجـي خـيـالـن 

اديب جـي انـدر جـي آنـڌمـانـڌ ٻـاهـر اچـڻ .   جي جوڙجك کي صحيح ترتيب ڏيڻ گهرجي
چاهي ٿي ته اها ڳالهه ٻين تائين پـهـچـي ۽ اهـڑي انـداز سـان پـهـچـي جـيـتـري ان ڳـالـهـه ۾ 

ان جي ٻاهر اچڻ ۽ عوام تائين پهچائڻ ۽ انهن تي اهـو ئـي .   صداقت آهي يا ان ۾ اثر آهي
اثر ڏيکارڻ، جيكو مضمون نويس جو مقصد آهـي تـه ان لا اديـب کـي بـيـان كـرڻ جـو 
ڍنگ اچڻ گهرجي، ڇاكاڻ ته انداز بيان ئي هك اهڑو اوزار آهـي، جـنـهـن سـان پـنـهـنـجـا 

اسـلـوب اخـتـيـار . ان انداز بيان کي ئي اسلوب چئجي ٿو. مقصد حاصل كري سگهجن ٿا
كرڻ كو سولو كم نه آهي، پر ان کي حاصل كرڻ لا اڀيـاس، جـاکـوڙ ۽ تـجـربـي جـي 

اسلوب جي ذريعي مضمون نويس هر ڳالهه کي ٻين تائين مـؤثـر انـداز ۾ .  ضرورت آهي
جيترو اسلوب اثرائتو هوندو، اوترو ئي ان جا مقصد گهڻي کان گهڻـا .   پهچائي سگهي ٿو

مضمون نويس جو اسلوب ئي ان جـي ذات، فـطـرت، طـبـيـعـت، سـيـرت ۽ .   حاصل ٿيندا
اسلوب كيترو ئي شخصي ڇو نه هـجـي ۽ ان جـا قسـم بـيـشـمـار ڇـو نـه .   شخصيت آهي

. هجن، پر اظهار جا جيكي اصول مقرر ٿيل آهن، تن کان ٿورو به پري هٹڻ ممكن ناهـي
جيئن رهڻ لا ٻه گهر اڏيا وڃن، پر اهي اڏاوت جي لحاظ کـان هـكـٻـئـي کـان كـيـتـرو بـه 
مختلف ڇو نه هجن، پر انهن ۾ جيكا هكجھڑائي آهي، اها آهي ته اهـي ٻـئـي رهـڻ جـي 

 “.لا آهن
ساڳئي طرح مضمون كهڑي به قسم جو هجي، پر ادب ۾ ان جـو اسـلـوب جـو 

 .طريقو ساڳيو هوندو

 :اسلوب جي باري ۾ مختلف مفكرن جا رايا
 )هنري موريري. (اسلوب كنهن شي جي هجڻ جو ڍنگ آهي .1
اسلوب تخليق جو اهم، عظيم۽ متحرڪ اصول آهي، جنهن جي ذريـعـي  .2

فنكار پنهنجي موضوع جي گهرائي ۾ وڃـي، ان مـوضـوع جـو جـائـزو 
 )گيٹي. (وٺي ٿو

اسلوب سان زبان ۾ معجزي جو امتزاج پيدا ٿـئـي ٿـو ۽ اسـلـوب ۾ ڳـالـهـه  .3
 )ارسطو.(چوڻ جو ڍنگ به شامل آهي

اسلوب اهو ذريعو آهي، جنهن جي بنياد تي ماڻهو هـكـٻـئـي سـان تـعـلـق  .4
پيدا كندا آهن، ادبي اسلوب اهو ذريعو آهي، جنهن سان هك ماڻهو ٻئي 

 )لوكس. (ماڻهو کي متحرڪ كري ٿو
 انفراديت (Inter Sentence)اسلوب فقرن جي باهمي تنظيم سان پيدا ٿيل  .5

 )اسپورٹا ۽ هل. (آهي
حسن كلامي جي شناخت جنهن صفت سان ممـكـن هـجـي، اهـو اسـلـوب  .6

 )مري.(آهي
.جڎهن فكر کي شكل ڏني ويندي آهـي تـه اسـلـوب جـنـم وٺـنـدو آهـي .7

 )افلاطون(
 )شوپنهار.(اسلوب دماغ جو خارجي تصور آهي .8
 )جيسٹر فيلڈ. (اسلوب فكر جو لباس آهي .9

 )نيومن.(اسلوب جي ذريعي سوچڻو آهي .10
 )پراؤسٹ. (اسلوب ٹيكنك جو مسئلو نه پر نظر جو مسئلو آهي .11
 )بفن.(شخص ئي اسلوب آهي .12
اسلوب فكر ۽ ان جي اظهار كرڻ واري زبان تي پنهنجو اثر وجـھـڻ واري  .13

 )چارلس بيلي.(شي جو نالو آهي
 )شيلڈر. (لساني ذريعن سان كنهن قاري ۾ موجود اثر ئي اسلوب آهي .14
 )يثرن.(ٰاسلوب جي معني آهي فني اظهار ۾ انفراديت جي موجودگي .15
 )ڊاكٹر جانسن.(هر شخص کي پنهنجي طرز هوندي آهي .16
مصنف جي طرز ان کي ايتري پـنـهـنـجـي هـونـدي آهـي، جـيـئـن آڱـر جـي  .17

 )براؤن. (ڇاپ
. مناسب جا تي مـنـاسـب لـفـظـن جـي اسـتـعـمـال کـي اسـلـوب چـئـجـي ٿـو .18

 )سوئفٹ(
ُجيكڎهن تاثر سون آهي ته اسلوب مهر آهي، جيـكـا ان کـي رائـج كـرڻ  .19

جي قابل بنائيندي آهي ۽ ٻڌائيندي آهي ته كهڑي بادشاهه ان کـي جـاري 
 )براؤن. ڊاكٹر جي.(كيو آهي

 )هيڈسن.(اسلوب بنيادي طرح هك شخصي صفت آهي .20

